
Bywša wjesnjanoska Hildegard Krafcikowa zemrěła
Ehemalige

Bürgermeisterin
Hildegard Krafzik

gestorben
Dnja 24.01.2007 zemrě knjeni Hildegard Krafcikowa.
Wona bě wot Januara 1971 hač do Junija 1990 wjesnjanostka w Radworju.
Bě so po jeje powabjenju po tehdy płaćacej nomenklaturje, kotraž
předpisaše w NDR-času za Radwor SED-wjesnjanostu, jako stronjanka a
Serbowka za Radworsku wjesnjanostku zasadźiła. Podpěrowaše serbske
naležnosće intensiwnje, kaž daloko jej to SED-sobustawstwo dowoli.
Podpěrała je tež aktiwnje iniciatiwy wohnjoweje wobory (twar noweje
gratownje) a starosćiwa je so tež wo kubłanje dźěći a młodźiny. W jeje času
je so šula dwójcy powjetšiła, 1971 a 1980. Wosebje je so w jeje poslednich
lětach jako wjesnjanostka a tež hišće pozdźišo wo staršich wobydlerjow
starała.

